
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
Նախագծի անհարաժեշտությունը պայմանավորված է ««Նորք» սոցիալական ծառայությունների Տեխնոլոգիական և իրազեկման կենտրոն» հիմնադրամի կողմից մատուցվող ծառայությունների բնականոն գործունեությունը և անընդմեջությունը ապահովելու համար՝ ելնելով Հիմնադրամի մոտ առաջացած ֆինանսական միջոցների պակասորդից և կառավարման խնդիրներից։
1.1. Կարգավորման հարաբերությունների ներկա վիճակը և առկա խնդիրները 
2025 թվականի  նոյեմբեր և դեկտեմբեր ամիսների համար ««Նորք» սոցիալական ծառայությունների Տեխնոլոգիական և իրազեկման կենտրոն» հիմնադրամի աշխատակիցներին վճարման ենթակա աշխատավարձի և դրան հավասարեցված վճարների, ինչպես նաև ընթացիկ ծախսերի մասով առաջացել է 110,529,795 դրամ վճարման ենթակա դրամական միջոցների պակասորդ։ Մասնավորապես․
· նոյեմբեր  46,999,227 (աշխատավարձ, ընթացիկ ծախսեր, ինչպես նաև նոյեմբեր ամսին ազատված աշխատակիցների վերջնահաշվարկների գումարներ)
· դեկտեմբեր 63,530,568 (աշխատավարձ, ընթացիկ ծախսեր):
Վճարման ենթական դրամական միջոցների պակասն առաջացել է թվով 31 ազատված աշխատակիցների (հոկտեմբեր՝ 12, նոյեմբեր՝ 19, դեկտեմբեր՝ 2) վերջնահաշվարկների, ինչպես նաև ս/թ հունվարից հոկտեմբեր ընկած ժամանակահատվածում Պետության կողմից դրամաշնորհի ձևով ««Նորք» սոցիալական ծառայությունների տեխնոլոգիական և իրազեկման կենտրոն» հիմնադրամին տրամադրվող ֆինանսական աջակցության գումարների օգտագործման մասին թիվ ԴՏՊ-1117-11004/25 պայմանագրերով նախատեսված գումարների՝ հաստատված ծախսերի նախահաշվից շեղումով։
1.2. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ներկայացված նախագծով ՀՀ ԱՍՀՆ 2025թ, 11 ամսվա արդյունքներով առաջացած չիրացված բյուջետային միցոցների հաշվին իրականացնել վերաբաշխում՝ նշված 110,529,795 դրամը հատկացնելով Նորք հիմնրադրամին։

2. Կարգավորման առարկան 
Ներկայացվող նախագծով առաջարկվում է 1117. Սոցիալական պաշտպանության բնագավառում պետական քաղաքականության մշակում, ծրագրերի համակարգում և մոնիթորինգ ծրագրի 11004. Սոցիալական պաշտպանության ոլորտի տեղեկատվական համակարգի սպասարկման (կատարելագործման), շահագործման և տեղեկատվության տրամադրման ծառայություններ միջոցառման ֆինանսական միջոցները ավելացնել 110,529.8 հազար դրամով, նվազեցնել «1011. Անապահով սոցիալական խմբերին աջակցություն» ծրագրի   «12001. Ընտանիքի կենսամակարդակի բարձրացմանն ուղղված նպաստներ» միջոցառման ֆինանսական միջոցների հաշվին։ Միջոցառման գծով տարեկան հաստատված (ճշտված) բյուջեն կազմում է՝ 22,598,2  մլն դրամ, կանխատեսվող տարեկան ծախսը կկազմի՝ 20,736.6 մլն դրամ, դրամ (11 ամսվա ծախսին՝  19,033.3 մլն դրամ + 1 ամսվա կանխատեսվող ծախսը՝ 1,703.3 մլն դրամ) կանխատեսվող ծախսի ազատ մնացորդը կամ տարբերությունը կկազմի մոտ 1,861.6 մլն դրամ:
1011 ծրագրի՝ 12001 միջոցառման գծով պակասեցվող միջոցները հանգեցնում են արդյունքային ցուցանիշների փոփոխության, մասնավորապես տարեկան ծրագրային ցուցանիշները նվազեցվում են․ ընտանիքի կենսամակարդակի բարձրացմանն ուղղված նպաստներ ստացող ընտանիքների միջին թիվ` (290) շահառոով, նպաստ ստացող անդամների միջին թիվ` (590) շահառուով:
[bookmark: _GoBack]Միջոցառման գծով մինչև տարեվերջ լրացուցիչ գումարի պահանջ չի առաջանա:
1117 ծրագրի՝ 11004 միջոցառման գծով արդյունքային ցուցանիշների ավելացում չի նախատեսվում:

3. Իրավական ակտի կիրառման դեպքում ակնկալվող արդյունքը 
Նախագծի ընդունման դեպքում կապահովվի ««Նորք» սոցիալական ծառայությունների Տեխնոլոգիական և իրազեկման կենտրոն» հիմնադրամի բնականոն գործունեությունը և սոցիալական թվային ենթակառուցվածքի գծով մատուցվող ծառայությունների պատշաճ ու ժամանակին սպասարկումը, առկա աշխատակիցներին վճարման ենթակա աշխատավարձի և դրան հավասարեցված վճարների, ինչպես նաև ընթացիկ ծախսերի գծով պարտավորությունների մարումը:
	4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախագծի ընդունումը Հայաստանի Հանրապետության 2025 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինչպես նաև առաջարկվող վերաբաշխման արդյունքում այդ գումարի չափով լրացուցիչ ֆինանսական միջոցների վերականգնման անհրաժեշտությունը բացակայում է:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021 թվականի օգոստոսի 18-ի  «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին 4․6 կետից։

